
Liewe Ouer 
Welkom by die les “Goddelike wonderwerke – Elisa” 

Hierdie dokument gee u 'n basiese handleiding oor hoe die les aangebied kan word. 

Hoe om vir die les voor te berei en dit aan te bied 

Hier volg 'n paar wenke vir voorbereiding en aanbieding: 

Stap Aksie 
1. Verkry toegang tot die webtuiste van die Nuwe Apostoliese Kerk deur die volgende in 

te sleutel of deur op die volgende WhatsApp-skakel te druk: 
https://bit.ly/3NACSSHS 
 

2. Versamel die volgende hulpmiddels om te verseker dat u vir die les gereed is: 
• Bybel 
• Die les in PDF-formaat wat reeds voorberei is 
• Kind se werkboek, potlode, kryte, ens. 
• Die kort video, wat 'n addisionele / opsionele hulpmiddel is 
• Kategismus in Vrae en Antwoorde (veral vir Konfirmasie) 
 
Nota: 
2.1: Die ideale tyd om die les aan te bied is na die Sondagoggendgodsdiens, om         
sodoende in lyn met die normale Sondagskooltyd roetine te behou. 
 
2.2: Hou die les so bondig (kort) moontlik. Hou die aandagspan (om te fokus op die 
les) van ons kinders in gedagte. U ken u kind die beste! 
Normaalweg duur Sondagskool nie langer as 45 minute nie. 
 
2.3: Die les is vir ‘n spesifieke klas (Sondagskool (SS), Godsdiensonderig (RI) of 
Konfirmasie (Conf)). 
 
2.4: Kontak gerus u Sondagskoolonderwyser indien u ondersteuning vereis of                                                                                                                              
van bogenoemde hulpbronne benodig.   
 

3. Bid (sien die gebed aan die einde van hierdie dokument) en vra God om u as 
instrument te gebruik om die les aan te bied soos Hy dit wil hê. 

 

https://bit.ly/3NACSSHS

Bied 'n Sondagskoolles tuis aan 
Hoe om vir die les voor te berei en dit aan te bied 

Ons gaan voort om 'n paar wenke te gee rakende voorbereiding en aanbieding: 

Stap Aksie 

4 
Skep 'n aangename en steurnisvrye leeromgewing waar u en die kind / kinders op 
dieselfde vlak kan wees. 
Voorbeeld: Sit op 'n mat of om 'n tafel. 

5 Lees die les deur. Lees weer deur die les sodat u dit verstaan. 
Kyk na die kort video van die les om 'n beter begrip van die les te kry. 

6 Maak vir jouself aantekeninge oor belangrike punte wat jy graag wil onthou. 

7 Verstaan die doelwit van die les, wat deur u kind onthou moet word. 

8 Bied die les vir u kind aan. 

9 Wys vir jou kind die video en bespreek die betekenis daarvan. 

10 Verwys u kind na die aktiwiteit in die kind se werkboek 

11 Bid of vra u kind om te bid om sodoende die les af te sluit. 

 

Beskikbare hulpmiddels vir tuisonderrig 
 

Hiermee 'n paar hulpmiddels om die gehalte van die les te verbeter: 

1. Gesels via WhatsApp met 'n ander Sondagskoolfamilie. 

2. Bespreek die les met ander ouers om duidelikheid te kry voordat dit aangebied word. 

3.  Dit staan u vry om self navorsing te doen vir addisionele(ekstra) inligting. 

  



 

© NAK|Sondagskooltuisonderrig | Godsdiensonderrig 1                      4 | Bladsy 
 

Die Les 

Lestitel    Goddelike wonderwerke – Elisa 

Bybelwoord   2 Konings 6: 1-7; 2 Konings 6: 8-20 en 2 Konings 5: 1-18 

   
Lesdoelwit   Die kinders leer dat God deur sy knegte wonderwerke 

kan doen. 
 

Lesopsomming:  
● Elisa was Elia se opvolger en 'n gerespekteerde profeet in Israel. 

● God het baie wonderwerke deur Elisa gedoen. 

● 'n Wonderwerk is wanneer iets gebeur wat die mens nie kan verklaar nie. 

Wonderwerk 1: Naäman is genees: Lees 2 Konings 5: 1-8 
● Naäman, die Siriese kaptein, het melaatsheid gehad. Die diensmeisie van sy vrou het vir 

hom gesê dat die profeet Elisa hom sou kon genees. Naäman het na Israel gegaan. 

● Naäman het homself sewe keer in die Jordaanrivier gewas volgens die opdrag van Elisa en 

'n wonderwerk het gebeur, hy was genees! 

● Hy het na Elisa teruggekeer,God geloof en beloof om tot die lewende God te bid. 

Wonderwerk 2: Die drywende yster: Lees 2 Konings 6: 1-7 
● Elisa se dissipels wou vir hulle 'n groter huis bou. 

● Terwyl hulle besig was om die bome af te kap, het een van die manne se byl in die rivier 

geval. 

● Elisa het 'n stok gesny en dit in die water gegooi waar die byl in geval het. 

● Nog 'n wonderwerk het gebeur! Die byl, wat van yster gemaak is, het na die oppervlak 

gedryf en die man was bly om dit uit die water te kon haal. 

Wonderwerk 3: Die Arameërs word met blindheid getref: Lees 2 Konings 6: 8-20 
● Die koning van Aram het oorlog teen Israel gevoer en die bevelvoerders van sy leër is 

aangesê om op 'n sekere plek te wag om die Israeliete te uitoorlê. 

● God het die planne van die Aramese koning aan Elisa geopenbaar en Elisa het 'n 

boodskapper na die koning van Israel gestuur het om hom te waarsku. 

● Dit het die Aramese koning baie kwaad gemaak en hy het besluit om Elisa gevange te 

neem. 



 

© NAK|Sondagskooltuisonderrig | Godsdiensonderrig 1                      5 | Bladsy 
 

● Die dienaar van Elisa was bang toe hy die Aramese leër die stad sien omring. Elisa het 

gebid: “Here, maak sy oë oop.” 

● God het die kneg se oë oopgemaak en hy het God se mag gesien. 

● Elisa het weer gebid en God het die Arameërs met blindheid geslaan. 

● Hulle het Elisa nie herken toe hy hulle na Samaria en die koning van Israel gelei het nie. 

● Elisa bid toe weer en God het die Arameërs se oë oopgemaak. 

● Op raad van Elisa het die koning van Israel vir hulle kos gegee en hulle na hul koning laat 

terugkeer. 

● Die Aramese koning het nie weer sy krygers die land van Israel laat inval nie. 
 

Wat beteken hierdie les vandag vir ons? 
● Ons moet God se hulp soek in ons tye van bekommernis en nood. 

● Hoe kan ons God se hulp soek? 

 Ons kan direk tot Hom bid. 

 Ons kan ons diensknegte om hulp vra. 

 Ons kan vir ons ouers raad vra. 

● Ons kan sonder vrees ons gang gaan, want ons is nie alleen nie. Gebede word vir ons 

geopper. 

● God weet wat die regte tyd is om sy hulp te verleen. 

● Ons moet nederig om God se hulp vra en geduldig daarop wag. 

● Die grootste wonderwerk moet nog kom, wanneer Jesus terugkom om ons te kom haal om 

saam met Hom in die hemel te wees. 

 

Doen oefening 1 en 2 saam met u kind. (In Engels volgens die werkboek) 
Antwoorde op oefening 2: 

1. GOD MAKES people into children of God through the laying of hands of a living Apostle.  

2. ELIJAH went up to heaven in a fiery chariot.  

3. JESUS WILL TAKE us to himself on the day of his return.  

4. GOD TOOK Enoch from this earth because of his God-fearing ways. 

5. ELIJAH CAUSED an iron axe to float because God suspended the laws of nature for a moment. 

6. MOSES LED the people of Israel through the Red sea. 

You are the God who does wonders 

Sommige vrae wat ons kan vra: 

1. Wie was Elisa? 

Antwoord: Elisa was Elia se opvolger, hy was 'n gerespekteerde profeet in Israel en sy 
handelinge het gepaardgegaan met vele wonderwerke van God 

 

 

 

 

'n Gebed vir Pappa en Mamma om voor die les te bid: 

Liewe God, baie dankie vir hierdie dag 

Seën alle ouers en kinders 

Mag ons u teenwoordigheid aanvoel 

Seën die les wat ons gaan hê 

Leer ons hoe om U te dien 

En help ons om u wil te doen 

Sodat ons nader aan U kan groei 

Stuur Jesus om ons te kom haal 

En mag ons gereed wees om Hom te ontmoet. Amen 


